
2-bosqich talabasi 

 

SANOAT TARMOG„INI RIVOJLANISHIGA RAQAMLI TEXNOLOGIYALARNING  

TA‟SIRI 

 

ВЛИЯНИЕ ЦИФРОВЫХ ТЕХНОЛОГИЙ НА РАЗВИТИЕ ПРОМЫШЛЕННОГО 

СЕКТОРА 

 

ТHE IMPACT OF DIGITAL TECHNOLOGIES ON THE DEVELOPMENT OF THE 

INDUSTRIAL SECTOR 
 

Annotatsiya 

Ushbu maqolada sanoat tarmog‗ini rivojlanish xususiyatlari, bugungi kundagi mavjud 

holati, shuningdek tarmoqni rivojlanish darajasiga raqamli texnologiyalar ta‘siri o‗rganilgan. 

Mualliflar sanoat tarmog‗ini rivojlantirish, sanoatning iqtisodiy natijalarini yaxshilash va 

iqtisodiy samaradorlikni oshirishdar raqamli texnologiyalarni qo‗llash bo‗yicha mulohazalar 

yuritgan.  

Аннотация 

В данной статье рассматриваются особенности развития промышленной сети, ее 

современное состояние, а также влияние цифровых технологий на уровень развития 

сети. Авторы обсудили применение цифровых технологий в развитии 

производственной сети, улучшении экономических результатов отрасли и повышении 

экономической эффективности. 

Abstract 

This article examines the characteristics of the development of the industrial network, 

its current state, as well as the impact of digital technologies on the level of development of 

the network. The authors discussed the application of digital technologies in the development 

of the industrial network, improvement of the economic results of the industry and increase of 

economic efficiency. 

Kalit so„zlar: sanoat, tarmoq, raqamlashtirish, avtomatlashtirish, sun‘iy intellekt, 

samara, samaradorlik, rentabellik, innovatsiya, investitsiya, texnologik rivojlanish, ish 

o‗rinlari. 

Ключевые слова: промышленность, сеть, цифровизация, автоматизация, 

искусственный интеллект, эффективность, результативность, рентабельность, 

инновации, инвестиции, технологическое развитие, рабочие места. 

Mamlakat iqtisodiyotini rivojlanishini ta‘minlashda tarmoq va sohalarning ahamiyati 

yuqori hisoblanadi. O‗zbekiston iqtisodiyotida sanoat yetakchi tarmoqlardan biri hisoblanib, 

mavjud ishlab chiqarish omillari va mehnat salohiyati sohani rivojlanish imkoniyati 

yuqoriligini ta‘minlaydi. Sanoat tarmog‗ini rivojlantirishda mavjud ishlab chiqarish 

salohiyatida foydalanishni yaxshilash, investitsion va innovatsion rivojlanishini ta‘minlash 

bugungi kundagi asosiy vazifalardan biri hisoblanadi. Amaliyotda ham ishlab chiqarish sohasi 

tez sur‘atlarda rivojlanib bormoqda va bu ishlab chiqarishni raqamlashtirish asosida jihozlarni 

modernizatsiya qilish zarurligini ko‗rsatmoqda. 

So‗nggi yillarda dunyodagi rivojlangan mamlakatlar amaliyotida ham raqamli 

texnologiyalarning jadal rivojlanishi, turli soha va tarmoqlarda iqtisodiy rivojlanishga 

bevosita ta‘sir ko‗rsatmoqda. Birlashgan millatlar tashkilotining savdo va taraqqiyot bo‗yicha 

anjumani maʼlumotlariga ko‗ra, ishlab chiqarishning raqamlashtirish darajasi yildan yilga 

ortib bormoqda, yaʼni raqamli iqtisodiyotning dunyo YIMdagi ulushi 2000-yili  4,5 foizni, 

2018-yili 15,5 foizni va 2023-yili 24,2 foizni tashkil etgan [3]. Amerika Qo‗shma Shtatlari 

tahlil byurosi hisob-kitoblariga asosan 2010-2020-yillarda raqamli iqtisodiyotning real 

qo‗shimcha qiymatining o‗sish surʼati o‗rtacha 5,6 foizni tashkil etgan bo‗lib, oxirgi yillarda 

yillik iqtisodiy o‗sish surʼatidan 1,5 foizga ortib ketgan [4]. Demak rivojlangan mamlakatlar 

amaliyotida ham sanoat tarmog‗ini rivojlanishini ta‘minlashda bevosita ishlab chiqarishni 

raqamlashtirishga alohida e‘tibor qaratilmoqda.  

Mamlakatimizda ham sanoat ishlab chiqarishni raqamlashtirish asosida samaradorligini 

taʼminlash uchun alohida eʼtibor qaratilib, O‗zbekiston Respublikasi Prezidentining 2020-yil 

5-maydagi «Raqamli O‗zbekiston-2030» strategiyasini tasdiqlash va uni samarali amalga 

oshirish chora-tadbirlari to‗g‗risida»  PF-6079-sonli qarori asosida bir qator amaliy ishlar 

qilinmoqda. Yuqorida keltirilgan qarorda mamlakatda yaratilayotgan YIMni kamida 30,0 

foizni raqamli mahsulotlar hisobiga erishi asosiy vazifa qilib qo‗yilgan. Belgilangan 

vazifalardan kelib chiqqan holda mamalakatda iqtisodiy rivojlanishini ta‘minlashda sanoat 

tarmog‗i alohida ahamiyat kasb etib, bunda mavjud ishlab chiqarish kuchlarini 

raqamlashtirish  asosiy omillardan birii hisoblanadi.  

Raqamli iqtisodiyot va ishlab chiqarishni raqamlashtirish bo‗yicha bugungi kunga qadar 

bir qator tadqiqotlar olib borilmoqda. V.G.Kim o‗z tadqiqotlarida sanaot korxonalari 

faoliyatida ishlab chiqarishni raqamlashtirishga innovatsiya omilini baholagan bo‗lsa [5], 

A.G. Allaeva raqamli infrastrukturani rivojlantirish asosida sanoatni rivojlantirish asoslarini 

bahalogan [6].
 
L.Blyaxman [8], I.A.Gunina, Yu.P.Lyutova [9] va R.J.Kurbanovalar [10] 

sanoat korxonalari iqtisodiy natjalariga raqamlashtirish ta‘sirini raqamli infratuzilmani 

rivojlantirish (blosk-chain), innovatsion texnologiyalar bilan ishlash va raqobatbardosh 

mahsulotlar ishlab chiqarishga ixtisoslashgan inson resurslari (doing-business), taʼlim va 

malaka, ishlab chiqarishni avtomatlashtirish darajasi taʼsiri va kapital mablag‗lardan 

foydalanish holati asosida tadqiq etganlar. Jahon iqtisodiy forumi tomonidan olib borilgan 

tadqiqotlarga ko‗ra ham yaqin o‗n yillikda mexanizatsiyalashgan  ishlab chiqarish jarayoni va 

past malaka talab qiluvchi mehnat jarayonlari to‗laligicha avtomatlashtirilgan va 

raqamlashtirilgan tizimga o‗tishi rejalashtirilgan [11]. Bugungi kunda ishlab chiqarish 

jarayonlari avtomatlashtirilib, moddiy resurslar taʼminoti, birlamchi ishlov berish 

jarayonlarida raqamli texnologiyalardan foydalanilmoqda.  

Yuqoridagnlardan kelib chiqqan holda  ishlab chiqarishni raqamlashtirishni ikki asosiy 

tushuncha asosida tadqiq qilish mumkin. Birinchisi, raqamlashtirishni rivojlanishning muhim 

bosqichi sifatida mehnat va axborot texnologiyalarining ustuvor ahamiyat qaratish, Ya‘ni 

ishlab chiqarish samaradorligi va innovatsiyalar joriy etishda axborot texnologiyalaridan keng 

foydalanish. Ikkinchisi, raqamlashtirish ob‘ektlari axborotlashgan jamiyat sifatida baholanib, 

barcha soha va tarmoqlarda axborot va raqamli texnologiyalardan foydalanish asosida 

rivojlanishini ta‘minlash. Demak raqamlashtirish nafaqat ishlab chiqarishni, balki butun 

jamiyat infratuzilmasini axborotga asoslanishini anglatadi. Sanoat tarmog‗ida ishlab 

chiqarishni raqamlashtirishning asosiy nuqtasi bo‗lib korxonalar hisoblanadi. 

Sanoat korxonalari faoliyatida ham ishlab chiqarishni raqamlashtirishni ta‘minlashda 

quyidagilarga alohida e‘tibor qaratish zarur: 

 ishlab chiqarish jarayonlarini avtomatlashtirish, ya‟ni yangi texnologiya uskunalar va 

dasturiy ta‘minotlarni joriy etish orqali ishlab chiqarish jarayonlarini to‗liq 

avtomatlashtirish; 

 mahsulot sifati va raqobatbardoshligini oshirish, bunda raqamli texnologiyalar orqali 

mahsulot sifatini nazorat qilish; 

 raqamli infratuzilmani rivojlantirish, sanoat korxonalarida ma‘lumotlarni real vaqtda 

to‗plash, tahlil qilish va uzatish imkoniyatini beruvchi raqamli infratuzilmani tashkil 

etish; 

 kadrlar tayyorlash va qayta tayyorlash raqamli texnologiyalar bilan ishlay oladigan 

mutaxassislarga bo‗lgan talab ortishi natijasida malakali kadrlarni tayyorlashga alohida 

e‘tibor qaratish. 

Sanoat korxonalari faoliyatida ishlab chiqarishni raqamlashtirish iqtisodiy 

samaradorlikni oshirish bilan birga qaror qabul qilishni tezlashtiradi. Natijada iqtisodiy 

jarayonlarni o‗zgarishiga olib keladi, hamda moslashuvchanlik darajasi taʼminlanadi.  Sanoati 

korxonalarida bu jarayonlarni rivojlantirish buyumlar interneti (IT) asosida amalga oshiriladi 

(1-rasmga qarang). 

 

 
1-rasm. Ishlab chiqarishni raqamlashtirish asoslari 

 
1-rasmdan ko‗rinib turibdiki ishlab chiqarishni raqamlashtirishning asosiy elementlari 

juda muhim texnologiyalar va jarayonlardan iborat. Sun'iy intellekt, 3D printerlar, mobil 

Ishlab chiqarishni  

raqamlashtirish asoslari 

Ishlab chiqarish bo‗g‗inlari va 

jihozlarini raqamlashtirish 
Maʼlumotlarni yig‗ish, uzatish 

jarayonlarini raqamlashtirish 

Logistika tizimini 

avtomatlashtirish 

Barcha ishlab chiqarish 

bo‗g‗inlarini  bitta axborot 

tarmog‗iga birlashtirish 

Internet, suniy intelekt, 3D 

printerlar, mobil 

texnologiyalarni joriy etish 

Nazorat va marketing tizimini 

raqamlashtirish 

texnologiyalarni joriy etish, ishlab chiqarish bo‗g‗inlari va uskunalarni raqamlashtirish, 

ma‘lumotlarni yig‗ish va uzatish jarayonlarini raqamlashtirish, ishlab chiqarish bo‗g‗inlarini 

yagona axborot tarmog‗iga birlashtirish kabi yo‗nalishlar raqamli transformatsiyaning asosiy 

omillari sifatida keltirilgan. 

Bu elementlar nafaqat ishlab chiqarish jarayonini samaraliroq qiladi, balki nazorat, 

marketing va logistika tizimini ham avtomatlashtirish orqali ishlab chiqarish samaradorligini 

yanada oshirishga yordam beradi. Shu orqali ishlab chiqarish jarayoni integratsiyalangan, 

tezkor va aniq ma‘lumotlarga asoslangan qarorlar qabul qilishga yo‗naltirilgan tizimga 

aylanadi. 

Amaliyotda ham , raqamli iqtisodiyotning o'sishi nafaqat rivojlangan mamlakatlar, balki 

butun dunyo bo'ylab iqtisodiyotni rivojlantirishda muhim rol o'ynamoqda. Yiliga o'rtacha 20 

foizga o'sishi raqamli xizmatlar va texnologiyalarning qanchalik tez rivojlanayotganini 

ko'rsatadi. Rivojlangan mamlakatlar, xususan, AQSh, raqamli xizmatlar eksportidan katta 

foyda ko'rmoqda: 400 milliard dollardan ortiq eksport va iqtisodiyotga 5 foizdan ziyod ulush 

kiritish orqali AQSh raqamlashtirish sohasida yetakchi o'rinlarda turadi. 

Bundan tashqari, 2025-yilgacha raqamli iqtisodiyot orqali yana 20 trillion dollarlik 

daromad olish prognoz qilinmoqda. Bu o'sish yangi texnologiyalarni tatbiq qilish, ishlab 

chiqarish samaradorligini oshirish, raqamli xizmatlar va mahsulotlarni kengroq miqyosda 

joriy etish orqali amalga oshiriladi. Shu tariqa, raqamli iqtisodiyot nafaqat iqtisodiy o'sishga, 

balki jamiyatning barcha sohalarini raqamlashtirish va modernizatsiyalashga yordam beradi. 

Mamlakatimiz sanoat tarmog‗i va boshqa sohalarni rivojlanishini ta‘minlashda ham 

ishlab chiqarishni raqamlashtirish ta‘siri oxirgi yillarda bir muncha ortgan. Andijon viloyati 

sanoat tarmog‗i va uning tarkibidagi sanoat korxonalari faoliyatid ham oxirgi yillarda raqamli  

texnologiyalardan foydalanish asosida bir qator natijalarga erishilgan. Xususan, Shaxrixon 

tumanida joylashgan «Saxovat Teks» MCHJning iqtisodiy natijalari ham bir muncha 

yaxshilangan (2-rasm). 

 

2-rasm. «Saxovat Teks» MCHJning iqtisodiy ko„rsatkichlari o„zgarishi. 

 

Yuqoridagi ma'lumotlar «Saxovat Teks» MCHJning iqtisodiy faoliyati natijalariga  

raqamli texnologiyalarni ta‘siri yuqoriigin ko‗rsatmoqda. Korxonada 2020-yildan 2023-

yilgacha ishlab chiqarishni raqamlashtirishga sarflangan kapitalning o‗sish sur‘ati 6,8 foizdan 

38, 6 foizga ortgan bo‗lib, bunga mos ravishda mahsulot xajmining o‗sish sur‘ati 2023-yili 16, 

5,6 

12,5 

19,2 

38,6 

6,8 7,2 

12,1 

16,4 

3,6 3 4,5 4,9 

0

5

10

15

20

25

30

35

40

45

2020-yil 2021-yil 2022-yil 2023-yil

Raqamli texnologiyalarni joriy etish darajasi (foiz)

Mahsulot xajmini o‗sish sur‘ati (foiz) 

Rentabellik darajasi (foiz)



MASHINASOZLIK ILMIY-TEXNIKA JURNALI                                                                       

SCIENTIFIC AND TECHNICAL JOURNAL 

MACHINE BUILDING 

                       №4, 2024 yil 

www.andmi edu.uz  

 
211 

 

4 foizni tashkil etgan, natijada korxonaning umumiy rentabellik darajasi 2023-yili 4,9 foizga 

ortgan. 

Xulosa qilib aytganda, raqamli texnologiyalar sanoat korxonalar faoliyatiga ta‘siri 

yuqori bo‗lib, sanoat korxonalarini rivojlantirishda ishchi joylarni bosqichma-bosqich 

avtomatlashtirish hamda ishlab chiqarish jarayonlarini robotlashtirish asosiy vazifalardan biri 

hisoblanadi. Bunda korxonalarning iqtisodiy faoliyatiga oid ma‘lumotlarni raqamli formatga 

o‗tkazish, raqamli formatda faoliyat yurituvchi texnologiyalar joriy qilish, raqamli 

platformalar shakllantirish, raqamlashtirishda tashkiliy hamda iqtisodiy jarayonlarga alohida 

ahamiyat qaratish zarur. Mahsulot sotish va xizmat ko‗rsatishni raqamlashtirilishda onlayn 

savdo platformlarini joriy etish, mijozlar va tashqi hamkorlar bilan jarayonlarni 

raqamlashtirish asosiy omil sanaladi.   

